
                                                                                                       “Waar elke dier presteer”

______________________________________________________________________________ 
Cowboy Logic: “If you find yourself in a

hole, the first thing to do is stop digging.”
Die Cowboy logic kry ek uit Amerika en dit is so anders en waar dat ek gedink het om dit elke maand in te sluit

Ek wil net seker maak daar is geen misverstande nie.  Winsgewende vleisbeesboerdery het min te doen met geen voer of ophou lek gee of verwaarlosing nie….. maar eerder om die bestaande inligting, in lyn met die nuutste navorsing, te gebruik om ons te help om meer winsgewend te boer.  As dit nie n wetenskap is en bly nie dan loop dit die gevaar van net nog n foefie of “marketing trick” te word.  Om bulle aan veldtoetse te onderwerp is n stap in die regte rigting maar ons moet eerder ons hele koeikudde selekteer op grond van ware winsgewendheid. (low input genetic’s).  Ons grootste kostes is tog die onderhoud van ons koeikudde.    

Om wetenskaplik winsgewend rooivleis in elke gebied kan produseer, is die antwoord. Ons moet die natuurlike hulpbron (wat almal beskikbaar het) optimaal bestuur en as basis gebruik. Ek glo ook dat die konsep voordeling sal wees vir hoer potensiaal hulpbronne, maar die uitgangspunt sal natuurlike grasweiding wees. Daar is telers soos PCC wat met groot vrug hierdie konsep reeds jare toepas. Ons moet hulle waarnemings en ondervinding gebruik en met wysheid in ons unieke streke toepas.  Hopelik kan diere uit hierdie program oor tyd n waardevolle bydrae lewer in ander kuddes. 

Ek boer met Bonsmara’s en daarom is ek ook nie van plan om oor jare Dexters te teel nie.  So ek gaan probeer om dit waarmee ek reeds 15 jaar besig is verder te verfyn en n ware “low input” Bonsmara te teel wat met min insette maksimum wins genereer. Ek hoop daar is geen misverstande oor die nuwe rigting nie en dat julle net so opgewonde soos ek is daaroor.  Die Hanzyl kudde word reeds die afgelope 15 jaar streng op winsgewendheid geselekteer daarom sal slegs n paar klein aanpassings nodig wees om die ideal te verwesenlik. 
n Program wat ingestel is op totale oppervlak wins en nie op individuele hoe speenmassas nie of enige ander enkele faktor nie.    
Ek weet hierdie is buite die norm want ons moet baie van dit waarin ons geglo het, “challenge”.  My advies is om eers net te luister en dan later, as jy, gemaklik voel, dit te probeer.    

Verder gaan ek hierdie Oktober bulletin hoofsaaklik toewy aan die Mid Vrystaat veiling van 21 Oktober 2010 by die Bloemfonteinse skougronde.  

Daar word ongeveer 40 bulle en omtrent 200 vroulike diere aangebied  waaronder 30 SP vroulike diere is.  Deel hiervan is weer 3 uitsoek verse van elke lid van die groep. Soos voorheen genoem was elke individuele lid n finaliste vir die Vrystaatstreek van die LNR prestasietoets kudde vd jaar.  Dit plaas die kuddes in die top 5% wat reproduksie betref in Suid Afrika.  Dit sluit alle stoettelers van alle rasse in die land in.  BESONDERS!!!
Aangeheg is die inligting van die Hanzyl bulle.  Hierdie is nie die offisiele katalogus nie, maar dit is getrek vanaf my Beefpro program wat feitlik altyd ooreenstem met die offisiele data.  (Laat weet as jy een benodig en ek stuur die met graagte aan)    
        Dubbel klik net op veilings kataloque.pdf (89KB)  bo aan die e-mail by attach

Die volgende is n eerste, glo ek, in Suid Afrika.  Omdat ek nie n inligtingsdag hou nie het ek dit goedgedink om soos PCC (Pharo cattle Company) bykomende inligting tot u beskikking te stel wat die uiteindelike keuse op n bul net soveel vollediger maak.  Ek aanvaar dat hierdie ook my eerste probeerslag is, so dit is sekerlik nie volmaak nie, maar wel n baie goeie begin.  Ek het regtig probeer om so objektief as moontlik na my eie diere te kyk in n poging om u as potensiele koper te help.

          Dubbel klik op Boerdery veilingsbulle.xls (23 KB)  bo aan die e-mail by attach

Bladsy 1 (GPI) sal vir jou inligting verskaf van elke bul se moeder.  Soos vroeer genoem evalueer ek die afgelope 15 jaar elke vroulike dier tov winsgewendheid en hierdie wys daardie inligting van elke bul se moeder oor die aantal kalwers gespeen soos aangedui.

Bladsy 2 (Pharo Evaluation) gee die Pharo tipe inligting deur   Dit is nuut en sekerlik iets wat ons gaan uitbrei en beter mee word.  

Bladsy 3.  (GPI van die verse se moeders) daar is ook 15 top dragtige vroulike diere op die veiling. Hierdie is dan die inligting van die verse se moeders volgens my GPI konsep.   

NS Ek praat op die Dewetsdorp beesdag (6 Oktober 2010) oor die lees van n katalogus en seleksie van vervangingsverse. As jy kan, kom woon dit by!!!

Hier is n paar foto wat geneem is nog voordat ons die bulle begin afrond het

